
D E K R È  E G Z E K I T I F 
 
 

KREYE KOMISYON JÈN, SEKIRITE PIBLIK & JISTIS 
 
 

BYENKE, Eta New York te pran etap enpòtan pou ranfòse reyabilitasyon ak bay sipò pou jèn moun 
yo nan sistèm jistis jivenil ak adilt, sa ki gen ladan inisyativ ki toupre lakay, Ekip Rejyonal Jistis pou Jèn yo, 
evalyasyon risk pou detansyon, ogmante sèvis ki baze sou kominote ak lòt ranplasman a enkaserasyon; e 
 
 BYENKE, kòm Eta ap fè envestisman sa yo, krim jivenil, vyolans ak pousantaj enkaserasyon te 
sibstansyèlman diminye nan nivo ki istorikman ba; e 
 
 BYENKE, Eta, andepi ke li alatèt nan peyi a nan yon seri refòm sou jistis jèn, se youn nan sèlman de 
eta ki kontinye ap pouswiv jèn ki gen laj 16 ak 17 ane atravè sistèm jistis kriminèl adilt, yon vas majorite 
ladan yo se jèn ki nwa; e 
 
 BYENKE, jèn yo ki nan prizon avèk adilt yo gen mwens chans pou resevwa sèvis yo bezwen pou yo 
reyisi e yo genyen plis risk nan atak vyolan oswa seksyèl, pwoblèm sante mantal, ak swisid; e 
 
 BYENKE, Analiz ki te fèt pa Sant Pou Prevansyon ak Kontwòl Maladi Etazini te montre ke to 
residivis pou krim nan yonsèl eta te 34 pousan pi elve pou jèn yo ki te gen dosye yo ki te trete nan tribinal 
adilt konpare a lòt jèn yo ki te gen dosye yo trete andeyò tribinal adilt; e 
   
 BYENKE, rechèch sèvo endike ke kapasite mantal jèn yo pa fin devlope konplètman, sa rann yo pi 
siseptib a presyon kanmarad yo, gen mwens kapasite pou jijman ki gen matirite ak panse ankonsekans, 
byenke yo sansib anpil a entèvansyon; e 
 
 BYENKE, Eta angaje pou redwi nan kantite krim lè li mete sou pye règleman ki alafwa pwomote 
sekirite piblik akamelyore rezilta yo pou jèn yo ki enplike nan tribinal; 
 
 ANKONSEKANS, Mwen, ANDREW M. CUOMO, Gouvènè Eta New York konfòmeman ak otorite 
Konstitisyon an ak lwa yo nan Eta New York te ban mwen, anile Dekrè Egzekitif No.: 
 
 
 
 
 
A. Kreye komisyon Jèn, Sekirite Piblik & Jistis 

1.  Yo te etabli la komisyon Jèn, Sekirite Piblik & Jistis (“Komisyon an”).  Komisyon an pral bay 
rekòmandasyon a Gouvènè a konsènan jèn yo nan sistèm jistis New York.  

 
2.  Komisyon an pral gen ladan manm ki kapab vote ki nome pa Gouvènè a.  Nan nome manm 

yo,Gouvènè a pral fè yon efò rezonab pou nome manm yo avèk yon varyete pèspektiv, enterè, ak 
konesans spesifik konsènan jistis kriminèl ak jivenil, enkli jij yo, ofisyèl lapolis, administratè 
pwobasyon, pwofesyonèl sou byennèt timoun, defansè, founisè sèvis, ofisyèl gouvènman lokal  ak lòt 
moun enpòtan ki gen enterè.  Gouvènè a pral egalman nome Komisyonè sèvis Timoun ak Fanmi; 
Komisyonè sèvis Jistis Kriminèl; Direktè Pwobasyon ak Altènatif Koreksyonèl, ak Komisyonè 
Sipèvizyon Kominote ak Koreksyon, ki pral sèvi kòm ansyen ofisye ki pa gen dwa pou vote.  Tout 
manm Komisyon yo pral sèvi selon volonte Gouvènè a. 

 
3.  Gouvènè a dwe deziyen yon Prezidan oswa Ko-Prezidan pami manm Komisyon an.  Gouvènè a pral 

nome yon Direktè Egzekitif Komisyon an.  
 

4.  Yon majorite manm total Komisyon an ki te jwenn deziyasyon dwe fòme yon kowòm, epitou tout 
rekòmandasyon Komisyon an dwe jwenn apwobasyon yon majorite kantite total manm li yo. 
 

5.  Chak ajans, depatman, biwo, divizyon oswa otorite piblik nan Eta sa a pral bay Komisyon an kalite 
enfòmasyon sa, asistans ak koperasyon, sa ki gen ladan itilizasyon etablisman Eta, sa ki rezonableman 
nesesè pou akonpli objektif Ódonans sa a.  Pèsonèl sipò ki nesesè pou jere travay komisyon an kapab 
bay ajans eta ak otorite yo (sa depannde apwobasyon konsèy direktè otorite yo). 

 
 6.  Komisyon an ka fè apèl a resous imèn, ekspètiz ak finansman enstitisyon prive yo, jan li konsistan 

avèk stati ak règleman konsènan asistans sa.  Yo dwe bay asistans lan san peman lajan, epi yo pa dwe 
bay asistans lan nan okenn sikonstans ki ta kreye yon konfli enterè toutbon, oswa aparans yon konfli. 

 
7.  Komisyon an pral kòmanse travay li imedyatman.  Nan oswa 31 Desanm 2014, oswa nenpòt lè jan li 

spesifye pa Gouvènè a, Komisyon an pral konplete travay li ak aktivite ki dekri la ak bay 
rekòmandasyon a Gouvènè a, nan moman kote Komisyon an pral mete fen nan travay li ak dechaje de 
tout responsabilite ak obligasyon selon tèm yo la. 

 
 
B.  Fonksyon ak Objektif 

 
1.  Komisyon an pral (a) devlope yon plan pou ogmante laj jiridiksyon jivenil, ak (b) fè lòt 

rekòmandasyon tankou fason sistèm jistis New York kapab amelyore rezilta yo pou jèn yo pandan lap 
ankouraje sekirite nan kominote yo.  Nan egzèse objektif sa a, Komisyon an pral asire ke pwoteje 
kominote yo ak prevni viktim rete yon gwo priyorite e li pral: 

 
a. Devlope yon plan,strikti, pwosesis ak delè pou ogmante laj jiridiksyon jivenil; 

 
b. Mwen idantifye nenpòt revizyon ki te nesesè daprè prensip, règleman, politik, pwogram ak 

pratik pou atenn objektif sa yo, nan pran ankont sekirite kominote, syans, evidans, pi bon 
pratik ki gen plis chans pou diminye residivis, analiz-pri benefis ak lòt faktè yo, sa ki gen 
ladan sèvis ki nesesè pou tribinal kap sèvi jèn yo (sa ki gen ladan bezwen ki baze sou sèks), ak 
aplikasyon kapasite ak estrikti jistis jivenil, jistis kriminèl, byennèt timoun ak sistèm sèvis 
imen ; e 
 

c. Fè rekòmandasyon siplemantè alontèm ak akoutèm pou pi byen sèvi jèn yo, amelyore rezilta 
yo, pwoteje kominote yo,  prevni viktim, adrese rediksyon danje pami ti pousantaj jèn yo kap 
komèt krim vyolan krav,  ak asire pozisyon New York kòm yon lidè nasyonal nan adrese jistis 
jèn ak sekirite piblik. 

 
2.  Nan rapò li a Gouvènè a,Komisyon an pral enkli yon rezime ak eksplikasyon sou rezilta 
     ak rekòmandasyon li yo.  Chak rekòmandasyon pral gen ladan yon estimasyon sou enpak fiskal, 

opsyon ekonomi pou konpanse depans ki antisipe ak yon analiz sou kapasite sistèm aktyèl la pou 
akomode rekòmandasyon an. 

 
 

 
F È T anba siyati mwen ak So Prive Eta a nan Vil 

Albany, nan nevyèm jou mwa Avril nan 

ane de mil katòz. 

Sekretè Gouvènè a 

 


